MAGNETOFONSKI SNIMAK
23. SJEDNICE DOMA NARODA PARLAMENTARNE SKUPSTINE
BOSNE I HERCEGOVINE,
odrzana 13.10.2000. godine s pocetkom u 11.15 sati

PREDSEJDAVAJUCI
DRAGO LJUBICIC

Dame i gospodo, poStovani delegati, poStovani gosti, otvaram 23. sjednicu
Doma naroda Parlamentarne skupstine Bosne 1 Hercegovine.

/INTONIRANJE HIMNE/

Za danasnju sjednicu, pored delegata Doma naroda, pozvani su predsjednik i
¢lanovi Predsednistva BiH, predstavnici Vije¢a ministara BiH, predstavnici OHR-a,
predstavnici OSCE-a, predstavnici Phare, predstavnici sredstava javnog informisanja.
Sve prisutne koji su se odazvali pozivu za danasnju sjednicu pozdravljam i
zahvaljujem se na prisustvu.

Danasnjoj sjednici prisutno je 13 delegata. Od toga, 4 delegata iz reda srpskog
naroda, 5 delegata iz reda boSnjackog naroda i 4 delegata iz reda hrvatskog naroda.
Gospodin Vinko Zori¢ 1 gospodin Momir Mali¢ su opravdali izostanak i Zelim da
napomenem da je gospoda ministar, Bisera Turkovi¢, takode opravdala izostanak
danasnjoj sjednici Vijeca naroda.

S obzirom da imamo kvorum za danasnju sjednicu, mozemo punovazno raditi
1 punovazno odlucivati.

Imam ovdje jednu malu napomenu u ovom podsjetniku, vezano za Poslovnik
Doma naroda i zelim, prije nego §to predlozim dnevni red, da to i napomenem, da ¢e
Poslovnik Doma naroda, danas prakticno biti potpisan i on ¢e prakti¢no 1 biti
objavljen u Sluzbenom glasniku BiH, broj 27., znaci, Sluzbeni glasnik BiH 27,
predviden je za objavljivanje Poslovnika Doma naroda.

Za dana$nju sjednicu predlazem neSto dopunjeni dnevni red u odnosu na

predlozeni dnevni red, gospodo, koji ste dobili u pozivu za danasnju ovu sjednicu.
Dozvolite mi da procitam taj dopunjeni dnevni red.

DNEVNI RED

[y

Usvajanje Zapisnika sa 22. sjednice Doma naroda;

2. Davanje saglasnosti za ratifikovanje protokola i sporazuma:

a) II fakultativni protokol uz Medunarodni pakt o gradanskim i
politickim pravima, ¢iji je cilj ukidanje smrtne kazne;

b) Sporazum o razvojnom kreditu za sektor obrazovanja izmedu BiH
i Medunarodne asocijacije za razvoj;



¢) Sporazum o kreditu za razvoj — pilot projekt hitnog zapoSljavanja
radne snage na nova radna mjesta izmedu BiH i Medunarodne
asocijacije za razvoj;

Inovirana lista uslova za prijem BiH u Vijece Evrope;

Izvjestaj Radne grupe o radu na pripremi Nacrta izbornog zakona

BiH;

5. Primopredaja duzZnosti predsjedavajuceg Doma naroda
Parlamentarne skupStine BiH;

6. Odgovori na delegatska pitanja i delegatska pitanja i inicijative.

= w

Otvaram raspravu o predloZzenom dnevnom redu. Da 1i se neko javlja za
diskusiju? Ima 1i predloga, dopuna ovog predloZzenog, napominjem, i neSto malo
inoviranog dnevnog reda, u odnosu na dnevni red koji ste dobili u pozivu za danasnju
sjednicu? Nema.

Molim vas da se izjasnimo ko je za ovakav predlozeni dnevni red?
Protiv, suzdrzanih, nema. Konstatujem da je dnevni red jednoglasno usvojen
sa 13 glasova za.

Prelazimo na prvu tacku dnevnog reda.

Ad.1. Usvajanje Zapisnika sa 22.sjednice Doma naroda
Otvaram raspravu o ovoj tacki dnevnog reda. Izvolite. Gospodin Poko Pajic.

POKO PAJIC

Gospodo predsjedavajuci, gospodo delegati, dame i gospodo, ja sam na prosloj
sjednici, odnosno na 22. sednici Doma naroda Parlamentarne skupstine BiH, zatrazio
da se do danasnjeg zasedanja, odnosno prvog, a to je, evo, danasnje zasedanje Doma
naroda Parlamentarne skupStine BiH, objavi u SluZzbenom glasniku BiH Poslovnik
Doma naroda Parlamentarne skupstine BiH.

Samo sada, evo, htio bih da pitam za razlog da li mi se moze dati odgovor,
razlog zbog €ega ni do danas taj poslovnik nije objavljen, mada znamo da smo ga
prije tri mjeseca, da ga je ovaj dom usvojio i zasto toliko zakasnjenje. Evo, pri kraju je
1 mandat ovog doma, a jo$ uvijek taj poslovnik, po kome smo trebali poodavno da
radimo, nije, fakticki, stupio na snagu.

DRAGO LJUBICIC

Zahvaljujem se gospodinu Paji¢u. Ja bih zamolio sekretara, gospodina
Jadranka, da da obrazloZenje.



JADRANKO TOMIC

Poslije potpisivanja, od strane predsjedavajuc¢eg u stvari, ¢lanova Kolegija,
samo je jedna kolegica kao lektor radila na tri jezika. To je najve¢i problem kod nas,
jer smo htjeli zaista da izade kvalitetan i jezicki i tehnicki obraden Poslovnik.

Sluzbeni glasnik je rezerviran. Gospodin Drago Ljubici¢ potpisat ¢e ga danas,
tako da ¢e on biti u tom sluzbenom glasniku 27. Ja ne znam, slagat ¢u, da li ¢e nositi
danasnji datum ili od ponedjeljka, to zaista ne znam.

DRAGO LJUBICIC

Culi smo odgovor. Da li je gospodin Paji¢ zadovoljan sa odgovorom? Dobro.
Da i se jo§ neko javlja za diskusiju, raspravu, vezano za ovu tacku dnevnog reda?
Ako nemamo, molimo da se izjasnimo o zapisniku sa 22. sjednice Doma naroda.
Molim vas, ko je da se usvoji Zapisnik, izvod iz Zapisnika sa 22. sjednice Doma
naroda?

Protiv, uzdrzanih, nema. Konstatujemo, znaci, jednoglasno sa 13 glasova za,
usvojen.

Prelazimo na sljedecu tacku dnevnog reda.

Ad.2. Davanje saglasnosti za ratifikovanje protokola i sporazuma:

a) II fakultativni protokol uz Medunarodni pakt o gradanskim i
politickim pravima, ¢iji je cilj ukidanje smrtne kazne.

Izvolite, otvaram raspravu. Ima li potrebe za uvodne napomene od nekoga
mozda od prisutnih iz Vije¢a ministara BiH o ovom sporazumu?

Da li se neko javlja za raspravu vezano za ovaj sporazum? Ako nema,
zakljuéujem kako sugerise gospodin Zigi¢. Molim vas da se izjasnimo vezano za ovaj
sporazum, ili ¢emo ovako, mozemo li i¢i na sve ove sporazume pa da se izjasnimo za
sve ili pojedinacno? Pojedinacno. Dobro, prijedlog delegata gospodina Paji¢a da se
izjasnimo pojedinacno o ovim sporazumima. Molim vas, vezano za ovaj prvi
Sporazum.

Ko je za ratifikovanje ovog prvog Sporazuma?
Protiv, uzdrzanih, nema. Znaci, sa 13 glasova za.

Radi se o slede¢em sporazumu.



b) Sporazum o razvojnom Kkreditu za sektor obrazovanja izmedu BiH i
Medunarodne asocijacije za razvoj Svjetske banke

Otvaram raspravu. Izvolite. Da 1i se neko javlja za raspravu povodom ovog
sporazuma? Ako nema, molim vas da se izjasnimo i za ovaj sporazum.

Ko je za verifikaciju i ratifikovanje ovog sporazuma?
Protiv, uzdrzanih, nema. Konstatujem, takode, 1 ovaj sporazum, jednoglasno,
sa 13 glasova za.

c¢)Sporazum o Kkreditu za razvoj — pilot projekt hitnog zaposljavanja
radne snage na nova radna mjesta izmedu BiH i Medunarodne asocijacije za
razvoj

Otvaram raspravu. Gospodin Paji¢.

POKO PAJIC

Dame 1 gospodo, ja bih predlozio da se ovaj sporazum u ovom momentu ne

prihvati, a evo iz kojih razloga. U BiH, ¢iji je sastavni dio i entitet RS, nisu steceni
osnovni demokratski uslovi da bi se jedan ovakav sporazum mogao prihvatiti.

Ja Zivim u RS, roden sam tamo, tamo zivim i u ovim poratnim vremenima,
ratnim i poratnim vremenima, od ‘91. pa, evo, sve do danasnjih dana, na svim
nivoima vlasti u RS, a, evo, 1 u BiH, krSe se osnovna ljudska prava i slobode,
zagarantovane Evropskom konvencijom o osnovnim ljudskim pravima i slobodama,
pa izmedu i ostalog i zakoni o radnim odnosima i zakoni o zaposljavanju.

Imali smo jednu situaciju u ratnom periodu, o kome ne bih htio da govorim,
bio je rat, situacija je bila takva kakva jeste. U poratnom periodu, poc¢ev od ’95. pa
negdje do ’97., opet govorim, na prostorima RS, postojao je jedan sloj ljudi koji su,
fakticki, upravo vladali narodom, a ne u ime naroda. Ogroman broj ljudi nije mogao
dobiti zaposlenje ni po kom osnovu, bez obzira na svoje znanje, stru¢nu spremu,
kvalifikacije i ostalo, ako nije bio ¢lan doti¢ne opcije koja je u tom periodu vladala.

Nadalje, od ’97. godine pa do proslih aprilskih izbora, bar u onoj sredini u
kojoj ja zivim, takode, na vlasti je bila jedna opcija koja nije dozvoljavala
zaposljavanje drugim ljudima ukoliko nisu bili pripadnici te vladajuce politicke opcije
ili politicke stranke. Evo, deSava se 1 poslije ovih aprilskih izbora, prosli su aprilski
izbori, u mojoj sredini opet u kojoj ja zivim, deSavaju se iste takve stvari da se ljudi
Sikaniraju, otpustaju sa posla, ljudi sa tridesetak, 35 godina radnog staza, radnog
iskustva, bez obzira, opet kazem, na svoje stru¢ne i moralne kvalifikacije, samo §to ne
pripadaju opciji koja je na vlasti. Ja vjerujem, evo, idu i ovi novembarski izbori, ja
sam to 1 na proSloj sjednici govorio, 1 na pretprosloj, 140 — 150.000 gradana RS
iskljuceno je iz izbornog procesa, obespravljeno po pitanju osnovnog ljudskog prava
da bude biran i da bira. I desit ¢e se, siguran sam, i poslije ovih novembarskih izbora,
da tih 150 ili 160.000 ljudi ne¢e moéi ostvariti nikakvo pravo, po bilo kom osnovu, da
se zaposle, ukoliko ne prihvate, ukoliko se ne povinuju, ili ne znam na koji nacin ne



prihvate ultimatume, zahtjeve i ne znam S§ta ¢e sve iza toga slijediti, toj opet nekoj
vladajucoj opciji, koja ¢e da vlada ovim narodom, na ovim prostorima.

Prema tome, upravo zbog toga Sto sam uvjeren da ni u narednom periodu, 1 u
narednih godinu-dvije ili tri do mozda nekih sledecih izbora nece postojati uslovi za
ravnopravnost svih naroda i gradana u RS, a samim tim i u BiH, da ¢e ovaj kredit koji
eventualno bude odobren iskoristiti opet ta jedna grupa vladajuc¢ih ljudi da bi se li¢no
obogatila, zaposlila svoje najuze prijatelje, kumove, rodbinu, a drugi sloj ljudi, koji
nece imati pravo da izade na izbore, ostat ¢e i dalje bez posla i na taj nacin bice i po
tom osnovu diskriminisan, a ne samo po ovom osnovu, politickom ili nekom drugom.

Prema tome, smatram da se nisu stekli uslovi da medunarodna zajednica
odobri i1 da se prihvati jedan takav kredit u ovako nedemokratskim uslovima koji
vladaju u RS i BiH. Hvala.

DRAGO LJUBICIC
Zahvaljujem se gospodinu Paji¢u. Gospodin Ristan Risti¢.
RISTAN RISTIC

Dame i gospodo, kolege poslanici, naslusasmo se mi iza ove govornice svasta
u ove protekle Cetiri godine. Ovo $to je sada gospodin Paji¢ predlozio, ovo stvarno
nema veze sa pamecu, a kamo li sa nekom normalnom pricom. Gospodine Paji¢u, u
RS i u BiH pokuSavaju da se naprave uslovi da bi se narod zaposlio i da bi mogao da
prezivi i da radi. [zaSao je taj narod 1 u Srbiji, pa smo vidjeli kako je prosao vas lider,
Vojislav Seselj. Tih 160.000 ljudi izaslo je na proslim izborima, koje vi svojatate, ali
nije izasla jedna klika ljudi koja je lagala tih 160.000 i molio bih Vas da ubuduce na
ovaj nacin govorite iza ove govornice. Ne mozete Vi govoriti da se u RS, gdje 1 ja
zivim, o anarhiji, da se ljudi otpustaju s posla radi toga $to ne pripadaju nekoj opciji.
Normalno, to je bio trend dok je vladala koalicija SDS i Radikali. Danas to nije tacno,
gospodo. Danas se otpustaju neodgovorni direktori koji pripadaju toj kliki. Znate,
poput jednog Mrdic¢a u Trebinju, koji je privatizirao Elektoprivredu, i niz direktora u
Ugljeviku koji pravi svome lokalnom klubu fudbalsko igraliste vrijedno cetiri i po
miliona maraka, dok narod u RS nema hljeba da jede. To su te stvari koje vas
zbunjuju i nemojte sebi dopustati da tako pricate o entitetu i o drzavi koja pokusava da
se izvuce iz krize koju su upravo te opcije mozda i napravile na ovim prostorima.

Ja predlazem da se, normalno, ovaj sporazum usvoji i da krenemo u buduénost
i da se na neki nac¢in malo rasteretimo proslosti. Toliko od mene.

DRAGO LJUBICIC
Zahvaljujem se. Gospodin Paji¢, vjerovatno replika.
DOKO PAJIC
Pa, gospodo delegati, ja imam pravo da iznesem svoje misljenje, a Vi, Ristiéu,

iznijeli ste jedan netacan navod. Prvo, Srpska Radikalna stranka je jedina opoziciona
stranka u ovom momentu i u RS i u BiH. SRS nikada nije bila na vlasti. Vi to dobro



znate, nikada 1 nigdje, a ja ¢u vam iznijeti jedan primjer, ne bih, ja imam, ako treba, ja
¢u donijeti za sledecu skupsStinu stotinu, i1 sto pedeset, 1 hiljadu primjera u prilog
onome o ¢emu sam maloprije govorio. Sad ¢u iznijeti svoj li¢ni primjer. Nikada nisam
bio na vlasti ni u svojoj sredini, opet kazem, SRS je jedina opoziciona stranka. Moj
primjer, evo, prosli su lokalni izbori u aprilu i ja sam nakon 35 godina radnog staza u
organima uprave SkupStine opStine Bijeljina ostao bez posla, ja i moja porodica
kompletna, a nije to samo moj slu€aj. Ja ¢u donijeti mnogo potpisa, mnogo potpisa
diskriminacije, ne samo pripadnika srpske nacionalnosti, nego diskriminacije u mojoj
sredini 1 u mnogim sredinama diskriminacije pripadnika bosnjacke i hrvatske
nacionalnosti. Ja sam mislio danas, ja mislim da imam 1 to, da donesem spisak od
120.000 potpisa, medu kojima ima i oko 2.000 potpisa pripadnika boSnjacke i
hrvatske nacionalnosti, koji ¢e ovo da potvrde i ovo je istina, gola istina, da se
zapoSljavaju samo pripadnici stranke na vlasti prioritetno dok vecina ostalog naroda
ostaje bez posla i snalazi se kako zna 1 umije. Toliko.

DRAGO LJUBICIC

Ja bih zamolio delegate, sve su ovo odredena razmisljanja i ja ne oduzimam
pravo nijednom delegatu, znaci, da iznese svoj stav i misljenje u odredenim pitanjima
ili problemima ako postoje, znaci, da da svoj komentar. Licno mislim da odredene
pojave, i ako postoje i ako su prisutne, znaci, ne bih komentarisao, nemaju uporiste,
po meni li¢no, ili mislim da ne treba otvarati raspravu sad o tome, kad je u pitanju
ovaj sporazum. Ja licno mislim da ovaj sporazum treba usvojiti i da idemo u pravcu
ovoga §to je gospodin Ristan, znaci, malo komentarisao u jednom dijelu, da pokusamo
stvarati uslove za zaposljavanje, a ovo je jedan problem koji zasluzuje mozda posebnu
paznju 1 znaci posebnu raspravu o tome. Ali, mislim da upravo takve pojave,
napominjem, i ako postoje, ne bi trebale da utiCu na naSe izjaSnjavanje kada je u
pitanju usvajanje ovog sporazuma, jer ja vidim prednost ovog sporazuma u stvaranju
uslova za zaposljavanje, a ove pojave treba popravljati kroz zZivot.

Ja bih prije ove pauze, gospodine ToSicu, ipak, dao rije¢ ministru, gospodinu
Kurtovicu, jer se, ipak, javio za diskusiju, prije nego sto ste Vi, Momire, trazili pauzu.

MIRSAD KURTOVIC

Gospodine predsjedavajuéi, dame i gospodo, ja bih zelio samo na nekoliko
stvari da ukazem, gdje treba da fokusiramo nasu paznju, ne ulaze¢i u ovo §to su
gospoda prethodnici rekli i polazim od ¢injenice da u BiH, oko 40% radno aktivnog
stanovnistva, trenutno nema posla. Polazim od toga da smo suoceni sa jednim velikim
problemom masovnog odlaska mladih ljudi, ljudi koji u BiH, na nasu Zalost, ne vide
veliku perspektivu svog brzog zaposljavanja, ljudi koji pomalo se osjecaju frustrirani
zbog svega onoga $to se u ovih pet godina rjesava ili ne rjesava, kada je u pitanju ono
Sto mladi Zele da vide i1 da aktivno ucestvuju i polazim od jo$ jedne Cinjenice, zbog
¢ega je ovaj kreditni sporazum i napravljen. To je bio neposredni povod da vojska i
jednog 1 drugog entiteta mora da smanji broj svojih aktivnih sudionika i ovaj,
prakti¢no, prvi pilot projekat, kako da se stvori prostor, kako da se stvore preduslovi,
da mladi, i ti demobilisani borci, mogu da dodu do nekog zaposlenja, odnosno
egzistencije i da se oni dugi redovi, nazalost, pred ambasadama, konzulatima i ostalo
smanje.



Znaci, ideja ovog sporazuma jeste da se proba stvoriti jedna kritiCna masa.
Ovo je pilot projekat, da znate, da se stvori jedan model kako da se stvaraju nova
radna mjesta u oba entiteta. Imajuci u vidu sve okolnosti, imaju¢i trenutku situaciju u
vidu, smatram da ovaj sporazum ne treba da bude razmatran u kontekstu prethodnih
rasprava i ja bih vas zamolio, u tom smislu, da se izjasnite o ovom sporazumu, zbog
ciljeva zbog kojih je on 1 napravljen, ne ulaze¢i u sve probleme, a njih vjerovatno ima
svugdje, oni su prisutni. Nazalost, mi zivimo u jednoj dosta teSkoj ekonomskoj
situaciji 1 svaka pojava izaziva svoje dodatne probleme, ali ja bih zamolio, stvarno, da
se ovaj sporazum u tom kontekstu ne posmatra. Ovo je jedan sporazum u kojem BiH
dobija beskamatna sredstva na vrlo dug period, u kojem, §to je joS znaCajnije, ne samo
kroz kontekst kamate, ¢emo probati da napravimo jedan novi model kako se stvaraju
nova radna mjesta i kako da pokusamo da stvorimo Sansu i priliku svima onima koji
su bez posla, da dodu do posla. Ja bih vas, stoga, zamolio da se oslobodimo od ovih
svih drugih primjesa, da posmatramo primarni cilj, a cilj je to, ovo. Hvala vam lijepo.

DRAGO LJUBICIC

Zahvaljujem se ministru, gospodinu Kurtovic¢u. Ja bih zamolio gospodina
Tosic¢a, koliko pauza, pet minuta. Pauza pet minuta, gospodo. Ja bih vas molio da
budemo tacni.

/PAUZA/

Gospodo, ja predlazem da nastavimo sa radom. Jedno samo kratko
obrazlozenje, razlog pauze je samo kratka i mala razmjena misljenja, licna, u okviru
delegata iz RS. Da li se joS neko javlja za diskusiju ili raspravu po ovoj tacki dnevnog
reda? Ako nema, dozvolite mi zakljuCujem raspravu i molim vas da se izjasnimo o
ovom sporazumu.

Ko je za ratifikaciju i prihvatanje ovog sporazuma?

Protiv?

Uzdrzanih nemamo. Konstatujem, sa 12 glasova za i 1 glasom protiv,
Sporazum je prihvacen. Zahvaljujem se.

Prelazimo na slede¢u tacku dnevnog reda.

3. Inovirana lista uslova za prijem BiH u Vijec¢e Evrope

Gospodo, dozvolite mi samo kratko. Mi smo bili u poziciji da od 9. do 13. jula
2000. godine, u BiH bude prisutan izvjestilac Komiteta za politiCka pitanja
Parlamentarne skupstine Vijec¢a Evrope, upravo u okviru procesa, koji se odvija i teCe,
vezano za prijem BiH u Vije¢e Evrope. Najavljeno je da ¢e to biti zadnja posjeta
izvjestilaca, tako da poslije toga nismo imali, koliko ja znam, posjeta te vrste. Mi smo
dobili ovdje, upravo od izvjestioca, gospodina Surjana, listu ovih uslova za prijem u
Vijece Evrope. Ja bih Zelio da napomenem da smo danas, ja vjerujem da ste 1 vi svi
nasli na stolu, takode, pismo ambasadora BiH pri Vije¢u Evrope, gospodina Igora
Gaona, koji nas, takoder, obavestava, vezano za jedno od ovih zadnjih sjednica u



Vijecu Evrope, i ako ste procitali ovo pismo, mogli ste da vidite i da zaklju¢imo svi
zajednicki kakva je pozicija BiH, vezano za njen prijem u Vije¢e Evrope.

Ja ne bih niSta dalje komentarisao. Smatrao sam 1 zelio sam li¢no da
dam to svoje misljenje i komentar, vezano za ovo pismo i vezano za ovu tacku.
Otvaram raspravu, vezano za ovu tacku dnevnog reda. Izvolite.

POKO PAJIC

Dame 1 gospodo, ja u potpunosti prihvatam ove uslove koji su postavljeni pred
Parlamentarnu skupstinu BiH, kao preduslov za prijem BiH u Vije¢e Evrope.
Medutim, malo me, moram opet da kazem, cudi da ti predstavnici medunarodne
zajednice 1 Evrope, koji nam postavljaju ove uslove koje, nadam se, mi svi i
prihvatamo 1 zelimo da ih sprovedemo kao na$ doprinos za prijem BiH u Vijece
Evrope, ali ho¢u da kazem ponovo, zasto ti isti koji nam ove uslove postavljaju, kao,
recimo, pod tatkom 3.,na prvoj strani. Uvjerljiv napredak kod uslova koji unapreduju
ljudska prava.

Bar sto se tice nas u BiH, opet kazem, voljni smo da to sve prihvatimo,
realizujemo 1 implementiramo, ali moram ponovo da kazem da upravo ti koji nam
namecu ove uslove krSe i spreavaju zastitu osnovnih ljudskih prava i sloboda u BiH.
Opet se vraéam na izbore i Izborni zakon i1 upravo ta medunarodna zajednica,
odnosno, OEBS 1 Privremena izborna komisija, kao tijelo medunarodne zajednice,
sprecava zastitu i ostvarivanje osnovnih ljudskih prava u oblasti izbornih prava. OcCit
primjer bili su i prosli lokalni izbori u aprilu, a evo 1 ovi novembarski izbori, kada se
zabranjuje pojedincima i strankama da ucestvuju na izborima, ¢ime se, opet kazem,
krSe osnovna ljudska prava i slobode, zagarantovane Evropskom konvencijom za
zaStitu osnovnih ljudskih prava i sloboda. Pa bih im samo postavio pitanje. Kako sad
mi mozemo doprinijeti da se, pod tackom 3., poboljSa ostvarivanje osnovnih ljudskih
prava i sloboda, ako upravo ti koji od nas to zahtijevaju, to i sprecavaju? To je jedno
moje pitanje 1 primedba na ove uslove koji su dostavljeni, a malo bih prokomentarisao
1 ovo usvajanje stalnog izbornog zakona. Jesam, apsolutno sam za usvajanje stalnog
Izbornog zakona i1 bio sam za to da se taj stalni Izborni zakon usvoji jo§ onog
momenta kada je u$ao u proceduru, uz odredene manje korekcije, ali nije ni bitno,
mozda i nije trebalo mnogo korekcija. Steceni su bili uslovi da se taj Izborni zakon
usvoji i da se ovi 1 prosli lokalni izbori, a 1 ovi opsti izbori zakazani za 11. novembar,
provedu po stalnom Izbornom zakonu, to bi bilo korektno 1 posteno i sada opet pitam.
Ja sam apsolutno bio za, da se izbori sprovedu po tom stalnom Izbornom zakonu. I
sada, da li neko moze da mi da odgovor, zasto taj izborni zakon nije do sada usvojen i
ko ga je opstruisao ili spreavao usvajanje stalnog Izbornog zakona?

DRAGO LJUBICIC

Zahvaljujem se gospodinu Paji¢u. Da li se dalje neko javlja za diskusiju i
raspravu?

Zakljucujem raspravu. Dozvolite samo da zaklju¢im sa jednom napomenom.
Prihvatili smo ovu listu 1, jednostavno, kako je ovdje napisano primili smo k znanju
listu inoviranih uslova za prijem BiH u Vije¢e Evrope i predlazem da se Dom naroda
izjasni, takode, znaCi da se ubrzaju ove aktivnosti koje su potrebne za postizanje
uslova za prijem BiH u Vijece Evrope, pa jedna sugestija. Evo, da i to predlozim, jer



sam dobio informaciju da je takav stav i zaklju€ak zauzelo i Predstavnicko vijece, kad
je u pitanju rad Radne grupe na izradi Izbornog zakona, da pokuSaju dovrsiti Sto je
moguce prije taj tekst, kako bi se pojavio u javnoj raspravi i doSao na Parlament,
znaci, 1 na Predstavnicko vije¢e 1 Vije€e naroda i da pokuSamo 1 da ispunimo 1 taj
uslov.

Nema potrebe da se izjasnjavamo, nego samo da tako konstatujemo.

Prelazimo na slede¢u tacku dnevnog reda.

4. IzvjeStaj Radne grupe o radu na pripremi Nacrta izbornog zakona BiH

Evo, ovo malo prije §to je svoj komentarisao gospodin Paji¢ vezano za ovaj
izborni zakon. Otvaram raspravu po ovoj tacki dnevnog reda.

Mi smo dobili taj tekst, izvjestaj 1 informaciju od Radne grupe, Sta su do sada
uradili i koliko su uradili. Ne znamo ima li potrebe dopunskih komentara ili
obrazlozenja, vezano za ovo $to smo dobili. Otvaram raspravu. Izvolite.

Ako nema, dozvolite mi samo da ponovimo ovo, u principu, maloprije $to sam
rekao. Prihvata se izvjestaj Radne grupe koja je radila na izradi Izbornog zakona BiH i
samo joS jedan put da trazimo od Radne grupe da to bude stav, predlazem da to bude
stav 1 zakljucak Doma naroda, trazimo od Radne grupe, koja radi na izradi ovog
zakona, da ga Sto prije pripremi da bi se pojavio u redovnoj proceduri.

Gospodin Izet Zigié.
IZET ZIGIC

Dame i gospodo, ja predlazem dopunu ovog stava koji je izrekao gospodin
Ljubici¢. U izvjestaju Radne grupe o radu na pripremi Nacrta izbornog zakona BiH, u
zadnjem pasusu stoji da je neophodno da se saCekaju izmjene, promjene ustava
entiteta, u skladu sa pomenutom Odlukom Ustavnog suda BiH o konstitutivnosti
naroda. Ja predlazem da ovaj dom preporuci i trazi od nadleznih entitetskih
parlamenata da provedu proceduru uskladivanja ustava entiteta u skladu sa Odlukom
Ustavnog suda, da to bude dopuna ovog zakljucka.

DRAGO LJUBICIC

Izvolite, da li se dalje neko javlja za diskusiju, za raspravu? Molim vas da se
izjasnimo za predlog ovog zakljucka.

Ko je za ovakav zakljucak?

Prihvata se izvjestaj Radne grupe, uz ovu dopunu koju je predlozio gospodin
Zigi¢, dopuna gdje se predlaZe i trazi od skupstine entiteta da se, vezano za Odluku
Ustavnog suda BiH, izvrSe i promene.

IZET ZIGIC

Procedure, vezane za odluku Ustavnog suda BiH, u entitetima, jer to je jedan
od zakljucaka koji nam nudi Radna grupa.

DRAGO LJUBICIC
Moze ovo, mislim da se provede procedura oko te odluke.

Ko je za ovakav zakljucak? — 10 za ovaj zakljucak.

Protiv — 1.

UzdrZanih — 2.

Konstatujem da sa ovim izjaSnjavanjem delegata iz reda srpskog naroda mogu
da konstatujem da nije prosao. Nije prihvacen.

Predlog gospodina Zigi¢a, (za mene &ak i ako je evo koliko je u redu), ja bih
zamolio gospodina Jadranka, posSto se radi o izvjeStaju koji nas niSta posebno ne
obavezuje, da prihvatimo samo da smo upoznati sa IzvjeStajem Radne grupe, koja je
radila na izradi Izbornog zakona. Molim vas, uz jedno izvinjenje, poSto smo dosli u
situaciju oko glasanja, mozemo li prihvatiti ovakav prijedlog i ovakav zakljucak,
znaci, da je Dom naroda samo upoznat sa IzvjeStajem o radu Radne grupe koja je
radila na izradi Izbornog zakona?

Mozemo li konstatovati ovako? Zahvaljujem se.

Ad.5. Primopredaja duZnosti predsedavajuéeg Doma naroda
Parlamentarne skupstine BiH, u okviru redovne rotacije, zna¢i, preuzimanja
pozicije uloga predsjedavajuéih u zajednickim institucijama BiH

To znaci da je na redu i primopredaja duznosti predsjedavajuéeg u ovom
Vijecu naroda. Dozvolite mi prije samog tog ¢ina, znaci, tu poziciju danas treba da
preuzme gospodin Vlado Solji¢, dozvolite mi samo da se zahvalim, kao dosadasnji
predsjedavaju¢i ovog vije¢a, prvo svojim saradnicima i ¢lanovima Kolegija, i
gospodinu Vladi i gospodinu Zigi¢u, na jednoj korektnoj saradnji, to znaéi na
razumijevanju i uvazavanju. Zahvaljujem se, takode, svima vama, delegatima, koji ste
se, u principu, i uglavnom redovno odazivali ovim sjednicama i koji ste na
dosadas$njim ovim sjednicama, u kompletnom ovom mandatu, ja licno imam
misljenje, dali svoj doprinos i ulogu na jedan korektan nacin, to znaéi svojim
diskusijama i raspravama. Zahvaljujem se predstavnicima medunarodne zajednice
koji su prisustvovali nasim zasjedanjima, kao i ¢lanovima Ministarskog vijeca, koji su
nasli za potrebno i shodno da prisustvuju i naSim zasjedanjima, iako smo mi u
nekoliko navrata imali licne konstatacije, primjedbe, zahtjeve, kada je u pitanju
prisustvo ministara i ¢lanova Ministarskog vije¢a BiH zasjedanjima ovog vijeca i
ovog doma. Zahvaljujem se i ¢lanovima stru¢ne sluzbe na njihovoj pomoc¢i i ulozi na
pripremi ovih materijala, kao 1 predstavnicima sredstava informisanja, koji su nas do
sada pratili.

Ja gospodinu Solji¢u Zelim ostatak ovog mandata da bude uspjesan, a volio bih
iskreno da u narednom sazivu u ovom domu bude bar dio ovih delegata, jer mislim da
su dali svoj doprinos. Gospodinu Solji¢u ¢estitam i zelim ...

/aplauz/
VLADIMIR SOLJIC

Ja vas pozdravljam. Zahvaljujem gospodinu Ljubi¢i¢u i gospodinu Zigi¢u na
suradnji, koja je bila, uistinu, ovakva kao $to je rekao gospodin Ljubi¢i¢. Tamo gdje
se ocekivalo ponajvise problema, bilo je najmanje. Nije neiskreno da kaZzem da je to
zasluga vas svih koji ste bili u ovom domu, a ja bih rekao malo viSe od svih nas
trojice, koji smo na§ posao obavljali kolegijalno, korektno, odgovorno, uvazavajuci
jedan drugog, odnosno, tre¢eg, tako da tih problema, koji su se mogli izbje¢i, mi smo
to stvarno postigli.

Ostala je samo jedna tocka dnevnog reda.

Ad.6. Odgovori na delegatska pitanja

Odgovora na delegatska pitanja nema, jedino da joS dodam tome, ako ima
novih pitanja, da pokusamo da odgovorimo i na nova i na ona koja su postavljena, a
nisu odgovorena.

POKO PAJIC

Ja sam na 21. sjednici Doma naroda Parlamentarne skupstine BiH postavio
pitanje, smatrao sam da ¢e preko stru¢ne sluzbe i Sekretarijata ovog doma to pitanje
biti upuc¢eno nadleznim institucijama. Postavio sam jedno pitanje 1 predstavnicima
OHR-a i Privremenoj izbornoj komisiji da mi daju odgovor, odnosno razlog zabrane
izlaska politickim strankama, partijama i pojedincima na predstojece opSte izbore, pa
kako ni do danas nisam dobio odgovor, pitam sad, ponovo postavljam to pitanje. Da li
je to pitanje proslijedeno ovim institucijama. Pa, evo, ja opet, jos jednom postavljam
to isto pitanje, da se uputi nadleznim institucijama, da se zatrazi odgovor, da mogu
svome narodu da kaZzem razlog zabrane izlaska na predstojece opste izbore.

I sad jo$ jednu inicijativu, kad sam ve¢ tu, evo, sada smo usvojili inoviranu
listu uslova za prijem BiH u Vije¢e Evrope, izmedu ostalog, i jedan od uslova je i
usvajanje stalnog Izbornog zakona za koji se, zaista, opet zdusno zalaZzem, i1 uputio bih
opet jednu inicijativu Komisiji OEBS-a 1 Privremenoj izbornoj komisiji da
predstojece opste izbore odloze do usvajanja stalnog Izbornog zakona i da naredne
izbore provedemo po stalnom Izbornom zakonu, koji ¢emo, nadam se, uskoro usvojiti.
To je moja inicijativa prema Misiji OEBS-a i Privremenoj izbornoj komisiji, OSCE-u
1 tim institucijama koje se brinu i staraju o sprovodenju izbora na ovim prostorima.

VLADIMIR SOLJIC
Hvala Doko. Ima li jo$ pitanja? MoZemo privesti kraju? Mi smo iz faze kad su
pitali 1 zavrSavali u zatvoru do faze kad pitaju 1 nemaju odgovora, u¢i ¢emo u fazu kad

¢e biti i pitanja i odgovora. Je li tako? S ovim bih zakljucio ovu nasu sjednicu.

Sjednica je zavrSena u 12.10 sati.



